
PAR ATHENIE

Kur Zoti e pyeti goranin “Nga po vjen?”, ai u pérgjigj
“Nga fundi i1 boté€s”. Dhe ku éshté kjo Goré€, banorét e
sé cilés mendojné se éshté né fund t& botés? Eshté né
mes t€ Europés. E njohur me két€ emér qé né€ vitin 1348
né dokumentet e shkruara t€ Ballkanit, ajo u bé viktimé
e historisé€; krahiné me 29 fshatra, me njé¢ etnokulturé
shpirtérore dhe materiale t€ vecanté, me territor kompakt
brenda té cilit jetojné vet€ém gorané, pér fat té€ keq, pas
Luftés sé Paré Botérore, u nda né tri shtete ballkanike: 9
fshatra né Shqipéri, 18 né€ ish-Jugosllavi (sot né€ Kosové)
dhe 2 né Maqgedoning€ e Veriut. Kjo ndarje u bé edhe
mé e egér gjat€ periudhés komuniste, kohé kur goranét
thoshin “Tito andej, Enveri kéndej, mjegulla n€ mes!”.

Po si ka mundur t&€ mbijetojé kjo kulturé e veganté, kur
né asnjé€ libér nuk shkruhej pér t€, né asnjé shkollé nuk
mésohej, né asnjé radio apo televizion nuk transmetohej?!
Ajo ka jetuar dhe jeton pérmes kéngéve, baladave dhe
legjendave té saj, pé€rmes traditave dhe zakoneve té
mira mijéravjecare. Sot e késaj dite, né shumé fshatra
té Gorés, vajzat mblidhen ¢do mbrémje para portave
dhe kéndojné kéngét e tyre lirike, duke kuvenduar me
djemté, me zogjté, me yjet dhe hénén, 1 shprehin qiellit
dhe tokés déshirat dhe vuajtjet, éndrrat dhe zhgénjimet
e jetés.

Késaj jete i kushtohet "Saga e Gorés" e shkrimtarit
Namik Dokle.






VAJZAT E MJEGULLES

Néneés,
mé shumé se gjithkujt.






Jesene mégle panale
Putnicam putoj kazhujet...

Rané mjegullat e vjeshtés,
Udhétaréve udhét u tregojné...

KENGE GORANE

Edhe sot, kur kané kaluar pesédhjeté e shtaté vjet, né
gjithé genien time pérsillet ajo piskamé e egér, e trishté
dhe hakmarrése, q€ e preu natén mespérmes dhe 1 béri
njé, qiell e toké. Yjet u fikén né cast dhe uné mbeta i
vetmuar né errésiré, duke u dridhur nga dicka qé shkonte
pértej tmerrit. Po shihja njé éndérr até méngjes té ftohté
dimri, kur dita ende kishte friké t€ hapte syt€; njé
éndérr t€ ¢uditshme qé mé kishte futur mornica né trup,
megjithése isha prané njé€ zjarri t€ madh. I prekja flakét
me duar, afrohesha, por sa mé€ shumé u avitesha, aq mé
tepér mérdhija. Hyra i t€ri mes flakéve dhe pérséri asgjé,
ftohté... ftohté. Né castin kur u rrasa mes zjarrit t€ ftohtg,
dégjova piskamén g€ s’kuptohej nga vinte, nga toka apo
nga qielli. Dola né kjostér' bash kur u fikén té gjithé yjet
nga frika e asaj ulérime therése dhe dridhesha 1 téri, pa
kuptuar se ku kishte shkuar dera e dhomés. “Futu brenda
shpejt!”, mé thirri babai dhe mé térhoqi si njé trasté me
bar t€ njomé&. Néna mé mbuloi né shtrat me pérkujdesje,
por uné nuk u ikja dot t€ dridhurave qé mé ndignin népér
trup, deri né brendési t€ kraharorit. “Cfar€ ishte?”, pyeti
néna. “Arushat”, tha babai. “Po vajtojné nénén e vrar€...
do ta gjejé ndonjé bela kété fshat qé vrau arushén.”

Kéto fjalé mé drodhén edhe mé€ shumé se ulérima e
arushave jetime. Ato tashmé kishin pushuar, ose ishin
futur n€ thell€si t€ ahishtés, por piskama e tyre ende sillej
brenda meje dhe, s’di pse, mé dukej sikur kokérdhokét

! Kjostér — hajat.

do t& mé kércenin nga syté e do t€ pélcisnin mbi toké.
Babai rrémbeu gérshérét, me té cilat gethnim delet, dhe
doli gjysmé 1 veshur nga shtépia. Uné€ kapa duart e nénés
dhe pata friké t’i 1€shoja, derisa u kthye babai. Ai i zgjati
nénés digka t€ zez€ e t€ vockél, sa njé gisht fémije t&
porsalindur dhe me z& t€ ngjirur i tha:

“Béja nj€ bazibén me kété”.

“Cfaré, cfar€ éshté kjo?”

“Thoi 1 Arushés”, tha babai. “Qepja né nj€ kind dhe
varja te mitani'. Do t’i largohet frika e arushés. Ishte thoi i
fundit, té tjerét jané trembur para nesh dhe 1 kan€ marré.”

“Atje €shté ende?”, pyeti néna.

“Atje. Por sot do ta marrin, se ka filluar t€ mbajé€ eré.”

Arushén e kishin vraré kufitarét tri dit€ mé paré.
N¢ sheshin pérpara Xhamisé s€ Djegur kishin ngritur
njé skeleri me trungje ahu dhe e vuné mbi té. I gjithé
fshati u shkund pér ta paré. Shumé gra kishin harruar té
vishnin edhe terlikun e zi nga nxitimi. Mé pas erdhén
edhe nga méhallét e tjera, ndérsa t&€ nesérmen edhe nga
fshatrat rrotull nesh. Uné shkova disa heré dhe né retinén
e syve mé mbetén thonjté e zinj dhe syté e ngriré, qé€ nuk
e kishin té bardhén si¢ e kané njerézit. Ata qé€ vinin aty
nuk flisnin, tundnin kokén té menduar dhe largoheshin;
ndoshta edhe ata mendonin se pas vrasjes s€ arushés, do
ta gjente belaja fshatin ton€. “Kush e vrau? Ku e vrang?”,
pyesnin. Kushdo qé gjendej afér, pérgjigjej shkurt: “Né
kufi”.

Ushtarét g€ e kishin gélluar géndruan aty pér disa
oré€, por vetém ditén e paré, kur e zvarritén me ndihmén
e njé kali deri né mes t€ fshatit. Ditén e dyt€ graté dhe
vajzat nuk erdhén t€ mbushnin ujé n€ Topillo, cezma me

! Mitan — lloj veshjeje si xhamadan, por me méngg.

ujin mé t€ miré€ né fshat, qé rridhte vetém pak hapa larg
nga skeleria e viktimés. Njé shoku im mori njé gur nga
rrénoja e Xhamisé s¢ Djegur dhe e vérviti né€ drejtim té
arushés. Por njéri nga burrat, Olloman Amerika, e mori
gurin g€ ra né kémbét e prapme té saj. “Nuk géllohet me
gurét e xhamis€”, tha duke ngrysur vetullat dhe e hodhi
pérséri né grumbullin e rrénojés.

Piskama e arushave jetime u dégjua vetém natén e treté.
“Ndoshta tani e kan€ ndier erén e s¢ émés”, tha néna, pa
shikuar as nga uné dhe as nga babai. U pérkujdes edhe
pak t&€ mé mbulonte miré nga shpatullat dhe, me njé z¢&
té lodhur, tha se do t€ mé zgjonte pér t€ shkuar né mulli.
Nuk ka mbetur asnjé€ gisht miell, u shfajésua. Ulérima e
arushave vazhdoi deri né agshol' t€ asaj dite té€ mjegullt
e t& ftohté.

I Agshol — zbardhéllim.

Edhe uné e dija q€ s’kishim mé miell né magje dhe
ishim detyruar, si thoné, t€ hanim edhe bércaké' e bérsi
kungulli. Njé dit¢ mé paré babai mé pat dérguar né
Orgosté, te Murseli, pa mé théné asnjé fjalé, asnjé porosi.
Shko dhe pyet ku e ka shtépin€. Vetém kaq. Ishte hera
e paré q€ shkoja atje, buzé lumit g€ vinte nga Kosova,
diku nga malet e Sharit. Vetém kur hyra né€ pyll mé zuri
frika dhe fillova t€ kéndoja me z€ t€ larté pér t€ mposhtur
rrumbullimén ndjellakeqe t€ ahishtés. Nuk dégjova
ulérimé currani apo arushe, por disa heré mé ngriu zemra
nga lepujt g€ kércenin hopthi n€ ané té rrugés dhe kalonin
né krahun tjetér.

“ME prené rrugén lepujt, €shté ters”, i thashé Murselit
kur ia gjeta shtépiné.

“Jo, mos u tremb, lepuri €shté i leht€ dhe nuk &shté
ters.” Ai nuk mé pyeti fare pérse kisha vajtur né€ shtépiné e
tij. M€ dérgoi babai, i thashé, por ai nuk foli, futi ca drunj
té tjeré n€ oxhak dhe mé tha t€ afrohesha. Afti i1 prushit
ma shkriu frikén. “Ke mérdhit mé shumé nga frika se nga
dimri”, mé tha. Nuk e di sa koh€ géndrova duke u ngrohur
dhe sa heré€ pyeta veten pse kisha shkuar aty. Murseli, njé
burré i get€, me mjekér t&€ shkurtér, me syté qé€ gjithmoné
kishin njé lot n€ gepalla prej tymit t€ oxhakut, hynte e
dilte, fliste n€ t& rrallé ndonj€ fjalé dhe thithte ¢ibukun
e tij. Atéheré kur nuk e prisja, n€ dhomé hyri njé nga
nuset e shtépisé, njé bucajké® e gjaté dhe mé vuri sofrén

! Bércaké — kungull i papjekur.
2 Bucajké — grua e kolme.

prané kémbeéve. Doli dhe u kthye me nj€ tepsi me peté
kallamboqi, qé nxirrte avull me aromé lakre turshi. “Do
hamé tani, uné dhe ti, se t& tjerét jané népér puné”, dhe
Murseli u afrua prané sofrés. “Prandaj mé paska dérguar
babai”, mendova. Kishte dité qé shtépiné toné e kishte
preré uria. Tokat q€ kishim népér bokza' e bérlina? nuk
na ngopnin. As racionet qé shpérndante shteti ndonjéheré
népér fshatra. Vite t€ tjera babai shkonte n€ Has pér té
kallajisur enét dhe sillte prej andej drithé e ushqime t&é
tjera, por g€ prej dy vjet€sh nuk e bénte mé até rrugé as
ai, as shokét e tij. “M¢E miré t& vdesim nga uria se nga
morrat”, thoshte néna.

Tre vjet mé par€ njérin nga kallajxhinjté€ e zuri tifoja e
morrit dhe shtépiné e tyre e mbérthyen me listela pér disa
javé. Edhe ne na mbuloi tmerri. Po sikur ta zéré babané?
Ditén kaloja nga shtépia e mbyllur me listela e gozhdé
pér t€ marr€ vesh si ishin ata brenda, a mos kishte vdekur
ndonjé€, a mos 1 kishin shkulur listelat nga dritaret dhe
dyert, kurse natén shihja éndrra me morra g€ mé bénin
té zgjohesha 1 tmerruar. M€ e keqja nga éndrrat, ndoshta
prandaj e mbaj mend ende, ishte ajo kur shkoja té kullosja
delet n€ bjeshké, por ato shndérroheshin né morra té zinj,
té médhenj sa veté delet dhe e faronin bjeshkén krejt.

“Ha, ha”, mé nxiste Murseli, g€ pandehte se uné kisha
turp t& haja né shtépi t€ huaj, ndérkohé g€ mua m’u fanitén
mbi sofér delet e zeza. Por shpejt 1 harrova ato dhe goja
m’u mbush me aromén e misrit e t€ lakrés. Ndonése pa
z&, me shpirt e falénderoja Murselin e mir€, até nusen
e bukur qé solli sofrén dhe tepsiné me peté, t€ cilén me
siguri veté e kishte pjekur, babané q€¢ mé dérgoi né kété

! Bokza — shpat mali.
2 Bérlina — toké gurishtore.

fshat t€ vogél t€ ngopja barkun e ta ngrohja stomakun e
rrudhur nga uria, qé€ kishte réné né shtépiné ton€. Kur u
ngopém edhe uné, edhe Murseli, n€ tepsi kishin mbetur
akoma ca peté€. Sikur t’i merrja e t’ia ¢oja nénés?! “Tani
mund té shkosh”, mé tha Murseli. Zbrita shkallét e drunjta
dhe pashé mushkén toné té ngarkuar jo me bremak', por
me dy kosha t€ thurur me thupra lajthie, mbushur plot
me misér t& pashkoqur. I miri Mursel! Babai mé kishte
dérguar t€ merrja drith€, kurse ai mé mbajti me muhabet
derisa u poq peta. Nuk zbriti, por mé pérshéndeti nga
cardaku i shkalléve né€ katin e dyté t€ sht€pisé dhe thirri:
“Mos u tremb nga lepujt!™.

Pérpigesha té fitoja pak triméri, por ajo avullonte
shpejt nga mendja ime qé kujtonte gjithfaré ngjarjesh pér
ata njeréz qé rravgonin dimrave pér té kérkuar bukén e
shtépis€, mirépo heré-heré i shqyente ujku , u dilte kacaku
e hajduti dhe 1 vriste, 1 zinte furtuna dhe 1 gjenin kallkan
pas shtaté ditéve ose, edhe nése u shpétonin rrezigeve,
kur mbérrinin né€ shtépi i gjenin fémijét e vdekur nga uria,
sepse ishin vonuar shumé né€ rrugén e bukés. E kishim njé
grua té tillé n€ fshat g€, kur i gjeti dy djemté e vdekur,
filloi t’u ¢onte ¢do dité€ bukén te varri, vajtonte e ulérinte
dhe pastaj belbézonte: “Hani shpirtrat e nénés, hani se
mos ju ftohet buka!”.

! Bremak — gjysméthesi me drithé.

Kur u nisa pér né mulli, m’u desh té kaloja pérséri
pérskaj arushés s¢ vraré. “Ndoshta kur t€ kthehem s’do
ta shoh m&”, mendova, “deri at€heré do ta kené hequr.”
“Morén fund morrat tani, vramé arushén, do t’i vrasim
edhe ata me arush&”, pat théné€ Salko, njé fshatar nga
méhalla e poshtme, 1 vetmi flokékuq qé kishte fshati yné.
Pastaj ai tregoi se organizata kishte vendosur t& merrte
dhjamin e arushés, ta bénte sapun pér t€ mbrojtur fshatin
ngakércénimiipérhershémimorrave. N té vérteté, vetém
pak shtépi kishin z&€né€ morra, por edhe ato mjaftonin pér
té lemerisur gjithé té tjerét. Njé djali né shkollé 1 hogén
kapugin e bardhé dhe numéruan njémbédhjeté kacabeca
té zinj, q€ bridhnin serbes e té patrazuar, si sejmenét e
dikurshém.

Edhe pse kalova shumé afér arushés, nuk e ndjeva erén
e saj té prishur, ndoshta ngaqé njéri nga thasét e ngarkuar
té mushkés ishte me térshéré t€ pjekur qé¢ mbante aromé
té fort€. Térshérén ne e pérdornim pér bagétité ose pér t&
kapur thélléza, duke i mashtruar me aromén e saj. Ishte
hera e paré g€ do t€ provonim térshéré pér buké, duke e
pérzier me misrin ¢ Murselit. Vet€ém késhtu mbase do t’ia
dilnim derisa té piqgej elbi né Vllahinicé, tek elbishtja qé
gjyshja na kishte falur qé prej tre vjetésh, kur ra tifoja e
morrit n€ shtépiné e kallajxhiut.

“Do t€ hingéllini t€ gjithé”, mé tha mullixhiu, kur po
shkarkonte drithin toné. E pashé véngér. T€ gjithé e dinin
qé ai fliste shumé rrallé. Mulliri ishte poshté te lumi dhe

ai, ca nga shurdhimi i zhurmés s€ mullirit, ca se gjithé
jetén nuk pati kohé t€ pérzihej me burrat, dukej sikur
kishte harruar té fliste. Edhe néna g€ e lindi i pat dhéné
njé palé buzé€ g€ gjithnj€ rrinin gjysmé t€ hapura, cka
e bénte t& dukej sikur po fliste pa z&€. Shumé heré€, kur
ishte me té tjeré, e pyesnin: “The gjé?”, nd€rsa ai ngrinte
supet: “Jo, nuk fola”. Dhe tani paska mésuar té flas€ e
té mé thoté: “Do té hingéllini t€ gjithé”. “Do mé prishet
edhe guri 1 mullirit nga térshéra, por ¢’t€ b&j”, tha duke
zbrazur térshérén né€ dushnik. “Kur njerézit s’kané buké,
¢’merakosem pér gurin!” N¢ gjith€ jetén time nuk e kisha
dégjuar té thoshte aq shumé fjalé.

Kur po ngarkonim miellin, solli drithé pér té bluar njé
burré nga Lokaliteti. “Ka ngrir€ jazi i mullirit toné”, tha,
“ndaj erdha te ju”. “Shkarkoje”, i tha mullixhiu. Ne duke
ngarkuar e ai duke shkarkuar, tha dicka q€ nuk e kuptova
dhe as pata guximin ta pyesja.

“E more vesh?”, iu drejtua mullixhiut, me njé€ z€ prej
ahmaku'. “Po vjen aksioni t€ marré€ vajzat e fshatit tuaj...”

Mullixhiu 1 ra mushkés dhe ma dha thuprén mua. “E
héngshi me shéndet, ishalla!” “Cfaré t&€ hamé, miellin prej
térshére apo kété aksionin g€ do t€ vijé né fshatin toné
pér té na marr€ vajzat?!” Mushka kapérceu urén e drunjté
té lumit dhe uné akoma nuk kisha luajtur nga vendi.
“Cfaré pret”, mé nxiti mullixhiu, “shpejt se njerézit jané
pa buké...” Desha ta pyesja se ¢’ishte ai aksioni g€ do
na merrte vajzat, por nuk e di pse mé ishte tharé goja,
mé gené ngjitur buzét dhe mé dukej vetja si borécak? i
mérdhiré.

" Ahmak — i pagdhendur.
2 Borécak — zogé bore.

Duke ecur pérpjeté pér né fshat, mushka e zgjidhte
rrugén veté népér bérshiné' dhe uné i shkoja pas. Kur
e kapa veten t€ hutuar dhe me mendjen jagrajugra, zura
mushkén nga bishti g€ t€ mé térhigte né rrugén e vet. Po
vjen aksioni t€ marré vajzat, bluaja me vete. Cfaré éshté
ky aksioni vall€? Nuk e kisha dégjuar kurré até fjalé. T&
jeté ndonjé burré qé do té martohet me to? A mos éshté
ndonj€ stuhi e egér vetém pér vajzat tona? Apo &shté
ndonjé sémundje si tifoja e morrit, q¢ do t€ z&ré vetém
ato dhe né fshatra t€ tjera nuk do t€ shkojé? Mushka ecte
ngadal€ né t€ pérpjetén e madhe dhe uné€ mezi prisja té
arrija né fshat pér t€ pyetur pér kété aksionin qé do t&é
merrte vajzat tona. Por ké do t€ pyesja, Mésuesin? Katér
klasat i kisha mbaruar dhe po béheshin gati dy vjet qé
sillesha si bishtunare e vetmuar, heré me sharkén e heré
me brinoken, heré me gomarin, heré pér ujé dhe heré pér
dru, her€ pér blloshka e heré pér almishte?, duke pritur
té hapej shkolla shtatévjecare edhe né€ fshatin toné. “Por
ky aksioni paska ardhur para shkollés”, mendova. Dhe
vetém pér vajzat. Pa le q€ nuk doja t’i hapja telashe
Mésuesit, sa heré e kisha pyetur pér fjalét q€ nuk i kisha
dégjuar kurré as n€ shtépi e as n€ rrugé, dhe gjithmoné ia
kisha trazuar jetén vetmitare.

Né fillim nuk e dija se ¢’do té thoshte fjala “organizaté”.
M¢ duke;j sikur kishte té bénte me njé bodrum, ku disa

! Bérshiné — e pérpjeté, e rrépirét.
2 Almishte — bujashka.

njeréz bértisnin pér t€ mos 1 dégjuar t€ tjerét. Pastaj mé
treguan se ishte njé vend ku mblidheshin ata q¢ quheshin
komunisté, por g€ askush nuk dinte se ¢’bénin edhe pse
bértisnin: “Késhtu ka théné organizata”, “kété e vendosi
organizata”, “organizata té pret bukén”, “organizata edhe
té marton po t€ dojé...”. Njé heré pyeta diké se ¢’éshté
angaria, por askush nuk ma shpjegoi, ve¢se mé thané:
“Do ta mésosh, kur té t€ bjeré mbi shpiné”. Por mé e
kegja mé gjeti kur pyeta se ¢’€shté komunizmi. Dhe
pyeta njeriun qé kishte gradat mé t€ larta n€ ushtri, pér
té cilin kishin nxjerré edhe njé kéngé qé kéndohej vetém
né dasma dhe vetém kur aty rrotull nuk kishte ndonjé nga
organizata...

O Kurtish, kapter i motrés
Pse po shkon si urthi tokés?
Kjo partia, he lum dada
Edhe mutit i dha grada!

Vegse njé dit€é e dégjuan disa qé nuk ishin t&
organizatés, por q€ i ¢onin fjalé asaj. Pa kaluar muaji,
babané e asaj vajz€s q€ e kéndoi kéngén, e shpallén
kulak. Po até dité e béné kulak edhe nj€ tjetér, por nga
méhalla e poshtme. E thirrén né€ organizaté dhe e pyetén
ku e kishte hedhur plehun kimik, qé shteti kishte sjellé
nga Bashkimi Sovjetik. “E hodha né ferr€, ku bén ai pér
tokén toné?!” “Dhe e pshurre”, i tha njé tjetér nga ata
té organizatés. “M¢ erdhi dhe e 1€shova né ferré.” “I ke
pshurrur Stalinit”, ulériti me z& pizge 1 vetmi burré me
floké t€ kuqérremté g€ kishte fshati yné. “Pérderisa ke
pshurrur mbi plehun qé na dérgoi Baba Stalin, do té thoté
se ke pshurr edhe até€”, i tha flokékuqi. “E kush e tha

kété?” “Uné ta them!” “Po ti kush genke q€ e matke me
metrin ténd edhe tokén edhe diellin?”’ “Nuk e di t1, akoma
nuk e di?!”, iu kércénua tjetri. “Uné drejtoj organizatén
dhe jam Stalini 1 fshatit...” Qysh prej asaj dite t€ dyve iu
harrua emri g€ kishin: njérin e quanin kulaku qé€ pshurri
Stalinin, ndé€rsa tjetrin Stalini i fshatit e mé voné ia
shkurtuan né Salko.

Dhe kur uné e pyeta kapter Kurtishin se ¢’€shté
komunizmi, as mé shkoi né mend se do t€ mé thérrisnin
edhe mua né€ organizaté, aq i vog€l sa isha. Ai u médysh
njé€ hop, u pértyp pak, si t&€ mé thoshte se nuk po gjente
fjal€ pér té ma shpjeguar, pastaj mé kapi kémishén e mé
tha:

“E shikon kété kémishén? Ti ke dhe uné nuk kam, e
ndajmé pérgjysmé dhe dalim t€ barabarté. Ose néna jote
ka njé hérké qé e vesh pér dimér, e mban ngrohté... por
néna ime nuk ka, e ndaymé dhe gjysmén ia japim nénés
sime. Barazi! Komunizmi nuk lejon g€ néna jote té keté
hérké dhe néna ime t&€ mos keté. Kuptove?”

“Kuptova”, thashé, “por késhtu ngelemi té dy cullak,
se gjysmé kémishe e gjysmé hérke nuk vishen.”

“Kush t’1 méson kéto pushtéllége ty?! Ai Mésuesi prej
Shkodre, g€ na e kané sjell¢ kétu t’1 prishé njerézit nga
mendté?!”

E kishin kapur hidhtas me t€, qé€kurse i doli n€ mbrojtje
atij g€ pshurri plehun kimik t€ Stalinit. Mos e merrni
mé qafé se pa t€ keq e ka béré, u tha. Por e pésoi mé
keq me komunizmin tim... Nése e paditi n€ organizaté
kapter Kurtishi a dikush tjetér, nuk e mésova asnjéheré,
por até e thirrén né€ bodrumin e saj. Vetém até dit€ e
mora vesh pérse njerézit 1 thoshin si t&€ ndérdyshur apo
edhe té frikésuar ato fjalét: “Mé thirrén né organizaté”,

“vendosén né organizaté”, “organizata do ndajé drithé”,
“e dénuan né organizaté...”. N& t& vértet€, mua nuk mé
thirrén, thirrén babané tim. Por ai erdhi si furtuné me
pluhur e guré, mé mbértheu pér nénsqetullash dhe mé
hodhi nga shkallét poshté. Ende pa u ngritur, mé mbértheu
si me kérluk' dhe mé zuri me shpulla e shqelma. Shtyj,
pérplas e hidh, mé nisi pér te bodrumi i shtépisé sé njé
té arratisuri qé pérdorej nga organizata. Rrugés dégjoja
hera-herés ndonjé g€ pyeste se ¢faré po ndodhte, si dhe
pérgjigjet: “Hamza po ¢on djalin n€ organizaté!”. Diku, te
Shelgu i1 Vjetér, Hebil Cobani 1 bértiti babait duke ngritur
shkopin e tij me lara: “C’bén, o burré€ i paburré, nuk rrihet
djali n€ rrugé népér fshat!”. “Kur t€ thérrasin edhe ty né
organizaté, t€ shohim c¢faré do t&€ bésh”, ia ktheu babai.
Dhe né kéto fjal€ e sipér, héngra njé shuplaké tjetér e
ndjeva shijen e kripur t€ gjakut q¢ mé rrodhi né hundé e
né gojé. N¢é até cast doli pérpara Majka, ngriti duart drejt
qiellit dhe bértiti: “Shtoje ovaja nebidnica, more Hamzo,
a se pokérvavuje vake sabijence sajbijino?!Stram! Stram!
Stram!”2,

Babait iu thané duart nga kéto fjalé dhe deri te dera
e bodrumit nuk mé preku mé. Mg shtyu brenda dhe uné
njoha vetém cullufet e kuge té Salkos, té tjerét as q¢€ 1
njoha, edhe pse ishin t& gjithé nga fshati im. Nuk e di,
nga terri i bodrumit apo nga bugitja e veshéve (né ato
caste mendoja se mé ishin verbuar edhe syté), isha aq 1
tmerruar sa kupat e gjunjéve mé pérplaseshin me njéra-
tjetrén si trokashka mulliri. Me siguri do t& mé shpétonte
edhe urina, po t€ mos hynte Mésuesi.

! Kérluk — kérrabé ¢obani pér té zéné dhenté.
2 “C’éshté kjo e pabéré, mor Hamza, pérgjaket késhtu kérthia e Zotit?!
Turp, turp, turp!”

“Cfar€ béni? Léreni djalin rehat!”

“T1 1a ke prishur mendjen!”, tha babai.

“Kush ia ka mésuar kéto pyetje me spec?”, pyeti Salko.

“Uné ia kam mésuar.”

“U dashka béré gjyqi pér ty...”

“Béjeni, por léreni djalin té shkojé...”

N¢ até griméheré u hap dera e shtrembér e bodrumit
dhe hyri Anadollja, njé turkeshé e martuar né€ fshatin toné.
Né njérén doré mbante njé kémishé e né tjetrén gérshérét.

“Po ti ¢'do kétu? Ik e merru me ato pérrallat e 101
netéve.* 1 tha Salko.

“Mos m'i vidh netét, o flokékuqi i Bukojnés; jané
njémijé e njé, more vesh?* dhe i zgjati njérin cep té
ké&mishés. “Mbaje fort.” dhe me gérshéré e ndau kémishén
né dy pjes€. “Tani vishe kété gjysmén g€ t& mbeti né doré
dhe dil si dordolec népér katund.* i tha dhe u largua.

Mua mé nxorén jashté dhe kurré e askush nuk mé
tregoi se ¢’u bé né até organizaté pasi dola. Di vetém qé
filluan ta shihnin véngér dhe uné pérpigesha ta pyesja sa
mé pak.

Megjithaté, nuk mé kishte mbetur njeri tjetér, pérveg
Meésuesit, q€ ta pyesja pér até aksionin g€ po vinte.
Véllané e madh nuk e pyesja dot, se pas ngjarjes me
komunizmin ai mé kércénoi me gisht duke mé théné:
“Trus, ti skerze, pér ty dhe pér ato pyetjet e tua nuk mé
pranojné né€ organizaté”. N¢ t& vértet€, mua mé vinte
miré€, sepse nuk doja qé im vélla t€ futej né até bodrumin
pa drité.

Me gjithé kéto bubuzhela né koké, as q€ e kisha véné
re se uné po hyja né fshat bashké me muzgun, ashtu i
kapur pas bishtit t€ mushkés dhe pas bishtave té atyre
fjaléve, qé nuk ua dija kuptimin. Dhe kjo fjala e fundit
kushedi sa té gjaté e kishte bishtin, pérderisa do té vinte
vetém né fshatin toné€ dhe do t€ merrte vetém vajzat tona
pér t’i cuar kushedi se ku.

Te porta e lagjes sé paré kishin dalé vajzat pér té
kénduar. Ashtu dilnin ¢do mbrémje. E pata pyetur gjyshen
nése dilte edhe ajo t& kéndonte kur ishte vajzé; t€ gjitha
kemi kénduar ashtu, mé tha, un€, néna ime, gjyshja dhe
stérgjyshja. Vajzat dilnin né shtaté porta té fshatit, tri né
meéhallén e poshtme, tri né t€ epérmen dhe njé né até té
Cekoréve, mé e vogla, por q¢ ndante dhe bashkonte dy
méhallét mé t€ médha. Q€ kur pat réné tifoja e morrit né
lagjen e Cekoréve, vajzat nuk dilnin mé té kéndonin aty
dhe njerézit nuk i binin mespérmes, por nga sipér ose
nga poshté, nga frika e tifos. Por uné e kisha harruar kété
friké€ dhe u cudita shumé kur dégjova kéngén e paré qé
m¢é zuri veshi:

Haj, more Kurto budalla
Sllushaj shto veli Zejnepa
Ot oves leboj jademe

I pesne ne mise pujet.

Haj, mor Kurt, more budall
Pa dégjo ¢’po thoté Zejnepa...
Tash po hamé buké té térsheérta
Dhe né fyt na zihet kénga.

U skuga deri né majat e thonjve. Ku e paskan marré
vesh ato se uné kisha gené€ né€ mulli pér t€ bluar té€rshéré
pér buké, g€ po ma kéndojné kéngén pa hyré akoma miré
né fshat?! Kush ua tregoi, ve¢ né€ pasté fluturuar ndonjé
zog nga mulliri? I pashé me inat dhe mendova sa miré
g€ po vinte ai aksioni t’i rrémbente, t’u shuhej virrma
e t€ mos na tregonin me gisht ne q€ ishim té detyruar té
hanim buké térshére, t€ pérzier me misrin ¢ Murselit nga
Orgosta. Kur kalova dhe s’po arrija ta dégjoja kéngén
miré, mendova se ndoshta nuk ishim ne té parét né€ fshat
g€ do té hanim buké térshére. Te porta e dyté dégjova
kéngé tjetér.

Haj more Kurto budalla
Sllushaj shto veli Zejnepa...
Enver vo Kukés ge dojde

1 zhito ge ni donese...

Haj, mor Kurt, more budall
Pa dégjo ¢’po thoté Zejnepa...
Do té vijé né Kukés Enveri
Edhe drithé do té na sjelli...

Pyeta veten nése kjo ishte kéngé e vjetér, g€ kur Enver
Hoxha erdhi pér heré té paré né Kukés para katér vjetésh,
apo ishte kéngé e re dhe ai do t€ vinte pérséri pér t&
sjellé drithé, si¢ thoshte kénga e vajzave tona. Kéndonin

pérpara Port€s s€ Muratit; mbante két€ emér edhe pse
Murati kishte vite q€ kishte vdekur né€ kurbet, né Mostar
té Bosnjés. Ishte porta mé e famshme e fshatit, sepse ishte
e vetmja q€ ruante ende katér vrima plumbash... Késhtu
si sot patén kénduar vajzat edhe 30 apo 40 vjet mé paré€,
kur kaluan disa burra t€ panjohur nga fshatrat e Grykés.
Njéri prej tyre u afrua, por vajzat vazhduan kéngén.
Burri 1 panjohur preku né sup vetém njérén nga vajzat
q¢€ kéndonin. Ato bértité€n dhe u shpérndané si thélléza t&
trembura, duke rrahur krahét me nxitim. “Mos u trembni”,
u thirri ai, “s’kam puné me té€ tjerat, ve¢ me até qé preka.
Shko e u thuaj né shtépi se t€ vura beleg dhe s’mund té
martohesh me tjetér ve¢ meje. Do t€ t€ gjej edhe me u
mshelé si arra n€ gézhytér!” Dy javé mé voné ata erdhén
pérséri, por natén, hapén njé llagém poshté dhomés ku
flinte vajza dhe e rrémbyen gjysmé té€ zhveshur. Piskati
st arushajké dhe ngriti fshatin nga gjumi. Dikush gélloi
mbi rrémbyesit e ata iu pérgjigjén pushkés me pushké.
Rané shumé plumba, por katér shpuan Portén e Muratit.
Rrémbyesit ikén tutje, duke 1én€ lemeriné pas dhe mé
voné edhe njé kéngé, qé e kénduan vajzat kur dolén te
Porta pas disa ditésh:

QOysh ia lidhén Fatime Dorisé
Duart edhe syté,

Oysh e futén Fatime Doriné
Né njé thes sé dhirté...

Mé voné€ u mor vesh se, kur rrémbyesit erdhén mes
Nimgés dhe Lojmes, u grindén pér vajzén e futur né thes.
Do ta marr€ uné, thoshte njéri. Jo, do ta marré uné, thoshte
tjetri. M€ 1 madhi 1 tyre theu ca thupra, 1 mblodhi né€ doré

dhe u tha, zgjidhni, 1 shkurtri e merr pér grua. Thupra mé
e shkurtér i ra burrit mé t€ gjat€ mes rrémbyesve dhe ai u
martua me t€ rrémbyerén.

“Por aksioni do t€ na i marré t€ gjitha”, mendova uné,
ndérsa po 1 afrohesha Méhallés s€ Epérme, “edhe motrén
time?”, lemerisa vetveten.

